
2 Yohanis

Lii maho'o

1 Ina pasue! Sasuri ne neti ja'a, Yohanis, dhu
j'aj'li ama gareja.

Ja'a suri sasuri ne hia mi ina, dhu Ama
Lamatua hag'e nare le j'aj'i dhéu unu Na, aa
dénge ana-ana ina séra.” Ja'a sue miu aa'i-aa'i
mi, dhu d'ara miu pa'eéki dénge j'ara-j'ara dhu
leke. Dheu leo aa'i-aa'i, dhu re'a j'ara-j'ara dhu
leke, ra sue miu kahei. 2]Ji'i sue miu, lula j'ara-
j'ara dhu leke sele etu d'ara edhi, aa eéna na
muri taruu etu d'ara édhi.

3Ja'a sabaj'a, manengi sena ka Ama Lamatua,
denge Ana Na Yesus Kristus, pad'elo d'ara hua
ila denge rasa kasia Ra mi edhi, sena ka edhi
mamuri dame, mamuri pasue, aa pa'‘eki taruu
denge j'ara-j'ara dhu léke.

Mamuri pasue, aa képe pa'éra j'ara-j'ara dhu
leke
4]Ja'a karej'e titu kéna, lod'o ja'a paraga dénge
ana ina cahag'e, dhu ra mamuri denge be'a,
madhutu j'ara mamuri dhu léke, sama semi dhu
Ama Lamatua hia le paredha mi edhi.

* 1:1 Abhu dhéu d'élu-méu cahag'e, peka na, ina ne dénge
ana-ana na, nuka ca dhéu dhu Yohanis tadhe be'a neti uru ka, aa
rengu dua ra sama-sama pakako sasab'a Lamatua. Abhu cahag'e
hari, dhu pangee na, Yohanis dhu haji ngara na, peka na, mama
ne dénge ana-ana eena, nuka juma'at eci déenge dhéu réngu.

> Ina pasue! Ne'e ne, ja'a manéngi séna ka
edhi aa'i-aa'i ti mamuri étu d'ara pasue. Dhu
ja'a manéngi éena, paredha hiu boe, te ngaa ja'a
dhoka pasaned'e di neti paredha dhu edhi unu
le kareéi néti uru ka mai.¢ 6 Edhi bisa pad'elo
sasue edhi, ladhe édhi tao madhutu paredha
Ama Lamatua. Kareéi neti uru ka, Na paredha le
edhi, séna ka eédhi mamuri pasue éci denge éci.
Ne'e ne j'ara hiu boe, te miu tadéngi le karei neti
uru ka mai.

7 Dheu kapod'e-kabeli ae kako paléme le rai-

haha ne. Rengu aj'a, na, Yesus Kristus mai asa
rai-haha ne, te ngaa Nengu dheu rai-haha tare'a-
re'a boe. Dhéu se'e dhéu kapod'e-kabeli kahéi
dhu lab'a Kristus, aa ro'o boe sémi rare, peka
na, Yesus, nuka Kristus dhu Ama Lamatua hag'e
nare karei neti uru ka. 8 J'aga paie-iie, ho eéi
kabhesu edhi baku core eele iia d'ara. De miu
hud'i maj'éni sab'a taruu, séna ka miu bisa sémi
mere mengi-nale aa'i-aa'i dhu Lamatua moa neo
hia miu étu sorga.

9 Te dhéu dhu sigo eele néti aj'a-nori Kristus,
nengu pa'eki boe denge Ama Lamatua. Te ngaa
dhéu dhu képe pa'éra a'aj'a Na, néngu pa'eki
denge Ama Lamatua, aa denge Ana Na, Yesus

Kristus.
10 Ladhe abhu dheu dhu mai aj'a j'ara-j'ara

dhu leko-leo lula-néti Kristus, na, baku semi
mere ne asa d'ara ému miu, aa baku soro-suu
hia ne. 11 Te ladhe pusi-pahae ne, na, miu semi
mere le sasab'a na dhu bhelu-katub'a eéna.

Yohanis suri pa'éle sasuri na

% 1:5 Yohanis 13:34, 15:12, 17



2 Yohanis 12 iii 2 Yohanis 13

12 Madha j'ara ae era, dhu ja'a neo peka denge
miu, te ngaa be'a risi ja'a baku suri etu d'ara
sasuri. Te nébhu heka, ja'a neo dhiu padhai lii
dénge miu, séna ka edhi sama-sama bisa karej'e-
karae tare'a-re'a.

13 Ama Lamatua hag'e nare kahei a'a ina. Ana-
ana na hia lii maho'o mi ina si aa'i-aa'i etu eena.

Sange ne'e ka.

Salam neti ja'a,
Yohanis

